
Assalamu’alakum 

Salam kaganti siriah jo pinang, ibaraik rokok nan saguluang 

pangarang bungo baso basi pambukak rundiangka urang banyak, 

rila jo maaf pamanuahi, 

mako ambo susun tulisan nangko, 

disusun lalu ditatiangkan taruntuk kabakeh niniak mamak, 

nan  duduak saedaran kok tagak sahamparan 

dari ujuang lapeh kapangka, dari tapi lalu katangah ambo, 

Indak hinggo jo bateh tampek ambo maantaan kato. 

Adapun kato nan diaantaan, 

komah  lamak liek mamak pandangi balenong kito samo surang, 

nan bak baliang siroda kincia babega baulua jawek. 

Limbak nan dari pado itu, 

taradok buah tangan ambo nan terhimpun ditangah-tangah lingkuang urang nan rami. 

Nyampang kok kurang lamak manih, 

racik bawangnyo nan kurang aluih, 

rono pucek dek kurang kunyik, 

taamba talambek matah, 

maafkan ambo kabakeh itu. 

Maklumlah mak lado dipacik urang darek, 

karambia jauh dipasisia, 

bawang maha di pakan kamih, kami nan indak ado dayo. 

Salai kain ambiak ka salendang pambaok anak turun mandi, kain baturap 
batarawang, 

jo adaik ambo mangapalang kok jo syarak jauh sakali, ilimu bakurang-kurang. 

Makonyo sabab karano itu kok singkek bauleh, 

panjang bakarek, lamah bataua, salah iyo basapo. 

Batuka baanjakkan, baanjak katangah koknyo sipi, 

lah ditangah dipaliaro dipaga adaik jo limbago. 

Mako satantang salah jo silik, sumbang jo gawanyo kok talenggok adat sopan santun, 
tuah pangulu kok takirai, martabat tuanku kok talinteh, lapehkan kami dari sauh mak, 
sangkuik-sumangkuik dalam batin salah nan indak disangajo pado ALLAH tobatlah 

ambo. 

